
TÓRSHAVNAR KOMMUNA 
 
 

Upptøkureglur fyri dagstovnar til børn undir skúlaaldur í Tórshavnar kommunu 
 
 
Dagstovnar í kommununi  
 
§ 1 
 
Kommunan hevur hesi dagstovnatilboð til børn undir skúlaaldur: 
 

 Vøggustova til børn frá 10 mánaðum upp til 3 ár   

 Barnagarður til børn frá 3 ár til skúlabyrjan 
 
Uppskriving á bíðilista til dagstovnapláss 
 
§ 2 
 
Børn í aldrinum 10 mánaðir til skúlabyrjan kunnu verða skrivað upp á bíðilista til pláss á dagstovni í 
Tórshavnar kommunu, tá ið tey hava fingið p-tal og eru skrásett í fólkayvirlitinum. 
 
Stk. 2 
 
Børn, sum eru skrásett at búgva uttanfyri Tórshavnar kommunu, fáa ikki pláss ávíst, fyrr enn tey eru 
skrásett at búgva í Tórshavnar kommunu. 
 
Stk. 3 
 
Børn, sum eru fødd uttanfyri Føroyar og ikki hava fingið føroyskt p-tal enn, kunnu skriva seg á bíðilista 
til dagstovn í Tórshavnar kommunu við at fáa eitt TK-tal (eitt slag av fyribils p-tali) frá kommununi, 
treytað av, at annað foreldrið ella verjin hevur føroyskt p-tal. Hevur eingin av foreldrunum/verjunum 
p-tal, mugu tey venda sær til Tórshavnar kommunu og søkja um at fáa barnið skrivað á bíðilista.  
 
Ábyrgd 
 
§ 3 
 
Tað eru foreldur/verjar, ið hava ábyrgd av at seta barn sítt á bíðilista til dagstovn í Tórshavnar 
kommunu, tá ið barnið hevur fingið p-tal og er skrásett í fólkayvirlitinum.   
 
Upptøkuøki 
 
§ 4 
 
Tórshavnar kommuna er eitt upptøkuøki. 
 
Talgilda plássávísingarskipanin 
 
§ 5 



 
Foreldur/verjar seta barn sítt á bíðilista til dagstovn í talgildu plássávísingarskipanini hjá Tórshavnar 
kommunu, vísandi til leinki á www.torshavn.fo. Tórshavnar kommuna strembar eftir, at børn fáa pláss 
í tí dagstovni, sum tey ynskja, og tí kunnu foreldur/verjar skriva barn sítt á bíðilista til upp til 4 ymiskar 
dagstovnar í kommununi, ið skulu raðfestast sum ávikavist ynski nummar 1, 2, 3 og 4 í talgildu 
plássávísingarskipanini. 
 
Upptøka og uppsøgn 
 
§ 6 
 
Upptøka til dagstovnarnar í kommununi fer fram fýra ferðir um árið – 1. september, 1. november, 1. 
februar og 1. mai.  
 
Stk. 2  
 
Foreldur/verjar skulu taka av tilboðnum um dagstovnapláss innan 5 dagar. Mint verður á at svara 
tilboðnum um dagstovnapláss tvær ferðir, og er einki svar komið eftir 5 dagar, verður tilboðið og 
bíðilistaplássið strikað. 
 
Stk. 3 
 

 Taka foreldur av einum tilboði um dagstovnapláss, sum varð raðfest sum nr. 1, verður barnið 
strikað av hinum bíðilistunum, sum vórðu raðfestir lægri.  
 

 Taka foreldur/verjar av einum tilboði um dagstovnapláss, sum varð raðfest sum nr. 2, 3 ella 4, 
verður barnið strikað av øllum øðrum bíðilistum, sum vórðu raðfestir lægri enn nr. 1. 

 

 Taka foreldur/verjar ikki av einum tilboði um dagstovnapláss, sum varð raðfest sum nr. 2, 3 
ella 4, verður barnið strikað av øllum bíðilistum, sum vórðu raðfestir lægri enn nr. 1. 

 

 Taka foreldur/verjar ikki av einum tilboði um dagstovnapláss, sum varð raðfest sum nr. 1, 
verður barnið strikað av viðkomandi bíðilista, og raðfesting nr. 2 verður til raðfesting nr. 1, 
raðfesting nr. 3 verður til raðfesting nr. 2 og so framvegis.  

 
Stk. 4 
 
Uppsagnarfreistin fyri dagstovnapláss er 2 mánaðir til tann 1. í mánaðinum. Uppsøgnin skal gerast í 
talgildu plássávísingarskipanini. 
 
Bíðilistin 
 
§ 7 

Tøk dagstovnapláss verða boðin til tann, sum hevur ynskt pláss til viðkomandi dagfesting ella 
áðrenn, og sum hevur rætta aldurin eftir fylgjandi fortreytum:  

1) Børn, sum hava bíðað á bíðilistanum longst, og sum hava systkin á ynskta stovninum  
2) Børn, sum hava bíðað á bíðilistanum longst, og sum longu hava bókað pláss á viðkomandi 

stovni longri frammi í tíð 
3) Børn, sum hava bíðað á bíðilistanum longst, og einki dagstovnapláss hava í kommununi 

4) Børn, sum hava bíðað á bíðilistanum longst, men sum longu hava annað dagstovnapláss 

Skipanin bjóðar plássið til tann, ið kann byrja sum skjótast, og sum hevur rætta aldurin. Rætti 
aldurin merkir, at skipanin tekur hædd fyri, at tað skal vera pláss í vøggustovu og barnagarðsstovu 
fram til barnið verður 7 ár, áðrenn plássið verður boðið út til barnið á bíðilistanum. Tískil er 
nummarið á bíðilistanum bert vegleiðandi, og ikki ein vissa fyri, at eitt barn, sum stendur longri 
afturi á bíðilistanum, ikki fær boðið pláss áðrenn. 
 

Fyribils pláss 
 
§ 8 
 
Foreldur/verjar, ið vitja kommununa í styttri tíðarskeið, kunnu søkja um fyribils dagstovnapláss. 
Fyribils pláss kann ikki vera minni enn 2 mánaðir og ikki meira enn 6 mánaðir. 
 
Stk. 2 
 
Fyribils pláss til dagstovn verður tó ikki latið, um talan er um stutt fyribils pláss í dagstovni í 
mánaðunum juli/august. 
 
Serligur tørvur 
 
§ 9 
 
Børn við bráðfeingis og/ella serligum tørvi kunnu fáa dagstovnapláss, um Barna- og ungdómsdeildin í 
kommununi metir, at hetta er neyðugt.  
 
Ættleiðing 
 
§ 10 
 
Foreldur/verjar kunnu seta ættleidd børn á bíðilista, tá ið tey hava fingið p-tal. Upptøkureglurnar eru 
tær somu sum í § 5. 
 
Farloyvi 
 
§ 11 
 
Tórshavnar kommuna veitir ikki farloyvi til dagstovnapláss, uttan so at talan er um farloyvi vegna sjúku. 
Í slíkum føri skulu foreldur/verjar venda sær til Tórshavnar kommunu og søkja um at fáa farloyvi frá 
dagstovnaplássi vegna sjúku. 
 
Gjald og eftirstøða 
 
§ 12 
 
Gjøld fyri dagstovnapláss eru at finna á www.torshavn.fo. Vøggustovugjald er fyri børn í aldrinum 0-3 
ár, og barnagarðsgjald er fyri børn frá 3-7 ár. 
 
Stk. 2 

Fer eftirstøðan uppum 2 mánaðir, kann kommunan ella stovnurin siga plássið upp – tó soleiðis, at 
kommunan ella barnavernd frammanundan hava viðgjørt spurningin, hvørt heimild er fyri fíggjarligum 
fríplássi. 
 
Kæra 
 
§ 13 
 
Avgerðir, tiknar sambært hesi reglugerð, kunnu innan 4 vikur eftir, at kærari hevur fingið fráboðan um 
avgerðina, kærast til Barna- og útbúgvingarmálaráðið. 


